MINUTI

KAMRA TAD-DEPUTATI

ID-DISA' PARLAMENT

KUMITAT  PERMANENTI DWAR IX-XOGĦOL TAL-KAMRA 

LAQGĦA NRU. 19

It-Tnejn, 19 ta’ Lulju 1999

Il-Kumitat Permanenti dwar ix-Xogħol tal-Kamra ltaqa' fil-Palazz, il-Belt Valletta, fil-

5.35 p.m.

L-iSpeaker, l-Onor Anton Tabone, ippresjeda.

PREŻENTI

Il-Viċi Prim Ministru u Ministru għall-Politika Soċjali, l-Onor Mario Galea, l-Onor Victor Galea Pace, l-Onor Joe Mizzi u l-Onor George Vella.

MINUTI
Fuq punt imqajjem mill-Onor George Vella, il-Kumitat qabel li fil-Minuti ta’ Laqgħa  numru 18 li saret fit-12 ta’ Lulju 1999, minflok il-kliem: 

“Huwa ppropona li d-dibattitu fuq ir-rapport dwar l-update ta’ l-avis tal-Kummissjoni Ewropea jiġi pospost peress li f’Ottubru kellu joħroġ rapport aġġornat”, 

għandhom jidħlu l-kliem:

“Huwa qal li l-pożizzjoni tal-Gvern hija li d-dibattitu fuq ir-rapport dwar l-update ta’ l-avis tal-Kummissjoni Ewropea jiġi pospost peress li f’Ottubru kellu joħroġ rapport aġġornat”.

Il-Minuti ta' Laqgħa Nru 18 li saret fit-12 ta' Lulju, 1999, kif emendati, kienu konfermati.

Il-Viċi Prim Ministru u Ministru għall-Politika Soċjali informa lill-Kamra li kien intlaħaq qbil man-naħa ta’ l-Oppożizzjoni li d-dibattitu dwar il-mozzjoni ta’ sfiduċja fil-gvern imressqa mill-Oppożizzjoni li kellu jsir dak inhar, kellu jieħu seduta waħda, bil-ħin jinqasam indaqs bejn kelliema tal-Gvern u kelliema ta’ l-Oppożizzjoni; bl-introduzzjoni u l-winding up għall-Oppożizzjoni u bil-ħin li jittieħed għal xi sospensjonijiet jiżdied mal-ħin ta’ l-interruzzjoni tax-xogħol.

Fuq il-punt imqajjem fl-aħħar laqgħa tal-Kumitat dwar id-dibattitu fuq ir-rapport dwar l-update ta’ l-avis tal-Kummissjoni Ewropea, il-Viċi Prim Ministru informa lill-Kumitat li l-Gvern kien lest li jilqa’ t-talba biex dan id-dibattitu flimkien mad-dibattitu dwar il-qagħda ekonomika fil-pajjiż isiru qabel ir-recess tas-sajf u ssuġġerixxa li, bi qbil, id-diskussjoni setgħet issir f’seduti li jsiru nhar il-Ħamis u l-Ġimgħa, 22 u 23 ta’ Lulju 1999. 

L-Onor George Vella rriżerva d-dritt li jikkomunika l-pożizzjoni ta’ l-Oppożizzjoni dwar jekk dawn id-diskussjonijiet għandhomx isiru l-Ħamis u l-Ġimgħa jew inkella f’seduti li jistgħu jsiru fil-għodu u fil-għaxija nhar it-Tnejn, it-Tlieta u l-Erbgħa, 26, 27 u 28 ta’ Lulju 1999, rispettivament.

Fuq punt imqajjem mill-Onor George Vella, il-Kumitat qabel li dak inhar ma kellu jkun hemm ebda laqgħa ta’ kumitati tal-Kamra.

Fil-5.58 p.m. il-Kumitat aġġorna. 

